
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বৰ্গীয় অশ্বিনীকুমার দত্ত। S&S
সাহস করিত না । একদিন তিনি অপরাহকালে ভ্ৰমণ করিয়া মেশে ফিরিবার পর শুনিতে পান যে, তাহার অনুপস্থিতিকালে দুইটি বালক র্তাহার ঘরে বসিয়া অতি কুৎসিত কথা বলিয়াছে। তিনি সেই কথা শুনিয়া। এতদূর দুঃখিত হন যে, তৎক্ষণাৎ জল আনিয়া ঘরের সমস্ত জিনিসপত্র ধৌত করিয়া। তবে কক্ষমধ্যে প্ৰবেশ করেন।
বাল্যকাল হইতেই অশ্বিনীকুমার উপাসনাপ্ৰিয় ছিলেন। তিনি একটি উপাসনা-সমিতি গঠন করিয়া তাহাতে পৰ্য্যায়ক্রমে উপাসনা করিতেন। . অশ্বিনীকুমার অতি সত্যনিষ্ঠ ছিলেন। তিনি এফ-এ পাস করিবার পর একদিন জানিতে পারেন যে, প্ৰবেশিকা পরীক্ষা দিবার সময়ে তাহার প্রকৃত বয়স ছিল চৌদ্দ বৎসর, অথচ ষোল বৎসরের কমে পরীক্ষা দেওয়া যায় না বলিয়া তাহার বয়স ষোল বৎসর লিখিয়া দেওয়া হইয়াছিল। তিনি প্ৰথমে কলেজ-কর্তৃপক্ষের গোচরে এই ব্যাপার আনিলেন, কিন্তু কলেজ-কর্তৃপক্ষ বলিলেন, তাহদের এবিষয়ে আর এখন কিছু করিবার উপায় নাই। অগত্যা তিনি বিশ্ববিদ্যালয়ের রেজিষ্ট্রারের নিকট সমস্ত কথা বলিলেন, রেজিষ্ট্রার তাহার কথা পাগলের পাগলামী বলিয়া হাসিয়া উড়াইয়া দিলেন । অতঃপর আশ্বিনীকুমার দুই বৎসর পাঠ বন্ধ রাখিয়া তবে এই মিথ্যার সংশোধন করেন।
ছাত্রজীবনে অশ্বিনীকুমার ৬/রামতনু লাহিড়ী-প্ৰমুখ অনেক মহাপুরুষের সংসৰ্গ লাভ করিয়া স্বীয় চরিত্রকে উন্নত করিবার অবকাশ লাভ করিয়াছিলেন। ৬/রাজনারায়ণ বসু মহাশয়ের চরিত্রও অশ্বিনীকুমারের উপরে প্রভাব বিস্তার করিয়াছিল। ১৮৭৮ খ্ৰীষ্টাব্দে যখন তিনি কৃষ্ণনগর কলেজ হইতে বি-এ পরীক্ষায় উত্তীর্ণ হইয়। কলিকাতা প্রেসিডেন্সী কলেজে এম এ পড়িতে আগমন করেন, তখন স্বৰ্গীয় কেশবচন্দ্র সেনের সহিত র্তাহার বিশেষ পরিচয় হয়। অশ্বিনীকুমার ষে পরিণত বয়সে মহাতেজস্বীপুরুষে পরিণত হইয়াছিলেন, তাহার মূলে

		 এই পাতা শেষ সম্পাদিত হয়েছে ১০:৩৩টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

